
Annotatsiya: Ushbu maqolada musiqa madaniyatini ta’limi va tarbiyadagi 

ahamiyati, uning oʻquvchilarda estetik va ijodiy tafakkurni rivojlantirishdagi roli 

haqida soʻz yuritilgan. Musiqa savodi, qoʻshiqlarni oʻrganish va musiqiy asarlarni 

idrok etish orqali oʻquvchilarning emotsional va estetik his-tuygʻulari 

shakllanadi.Musiqa ta’limi orqali oʻquvchilar ijodiy tafakkurga ega boʻlib, oʻz his-

tuygʻularini musiqa orqali ifodalash imkoniyatiga ega boʻladilar. 

Kalit soʻzlar: Musiqa  “Bumerang” “Skarabey” “Tafakkur” “Musiqa  

madaniyati  darslarining  didaktik  prinsplari” 

 

INNOVATIVE PEDAGOGICAL TECHNOLOGIES AND THE DEVELOPMENT 

OF CREATIVE THINKING IN MUSIC EDUCATION 

Annotation: This article discusses the importance of music culture in education 

and upbringing, its role in the development of aesthetic and creative thinking in 

students. Through musical literacy, learning songs and perceiving musical works, 

students' emotional and aesthetic feelings are formed. Through music education, 

students acquire creative thinking and have the opportunity to express their feelings 

through music. 

РАЗВИТИЕ ИННОВАЦИОННЫХ ПЕДАГОГИЧЕСКИХ ТЕХНОЛОГИЙ И 

ТВОРЧЕСКОГО МЫШЛЕНИЯ В МУЗЫКАЛЬНО-КУЛЬТУРНОМ 

ОБРАЗОВАНИИ 

Аннотация: В данной статье говорится о значении музыкальной культуры 

в воспитании и обучении, ее роли в развитии эстетического и творческого 

мышления у студентов. Эмоциональные и эстетические чувства учащихся 

формируются посредством музыкальной грамотности, разучивания песен и 

понимания музыкальных произведений, которые они смогут выразить через 

музыку. 

«Дидактические основы уроков музыкальной культуры». 

Musiqa madaniyati fanni umumiy  oʻrta  ta’lim  matablaridagi  boshqa oʻquv  

fanlari  qatori  har  tomonlama  tarbiyalash  va  ularni  barkamol  inson  qilib  

shakllantirishga  xizmat  qiladi.Ta’lim jarayonida  interfaol  metodlar,  innovatsion  

tehnoligiyalar,  pedagogik  axborot  tehnologiyalarini  oʻquv jarayonida  qoʻllashga  

boʻlgan  qiziqish,  e’tibor  kuchayib  bormoqda.Tavsiya  etilgan  tehnologiyalar  va  

interfaol  metodlardan  foydalanishda  oʻqituvchi  bu  tehnologiyalarning  maqsadi,  

mazmuni va oʻz fani xususiyatlaridan  kelib  chiqib  toʻliq,  qisman  yoki  

printsiplardan  foydalanishni  oʻylab  rejalashtirishi  zarur.  Aks  holda  dars  

samaradorligini  oshirishda  biror  natijaga  erisha  olmasligi  mumkin.  

Xar  bir  predmetni  oʻziga  xos  xususiyatlari  boʻladi.  Musiqa  madaniyati  va  

san’ati  darslarining  asosiy  hususiyatlari  quyidagi  faoliyatlar  bilan  bogʻliq:  

–Vokal,  xor  mashqlarini  kuylash  orqali  qoʻshiq  aytish  malakasini  egallash  

–Qoʻshiqlar  oʻrganish  va  kuylash  

–Musiqa  asarini  tinglash  va  idrok  etish  

– Musiqa  savodi  (nota  yozuvini  oʻqib,  oddiy  kuy  ohanglarini  aniqlash)  

– Musiqa  asari  tavsifiga  mos  raqs  va  ritmga  harakatlar  bajarish 

– Musiqa,  uning  yaratuvchilari,  ijrochilari  va tinglovchilari  haqida  bilim  

malaka  koʻnikmalariga  ega  boʻlish.  

Musiqa  savodi,  ya’ni  nota  yozuvi  elementlari,  yakkanavozlik,  joʻrovozlik  

guruhlarga  boʻlinib   “Bumerang”,  tehnologiyasi,  “tarmoqlar”  metodi,  “klaster”,  

“skarabey”  tehnologiyasi,  “aqliy  hujum”  va  boshqa  interfaol  metodlaridan   

foydalanish  mumkin.  

Oʻqituvchi  darsning  maqsadi  va  faoliyatlar  boʻyicha: 

Innovatsion  pedagogik  tehnologiyalarga  asoslangan  noan’anaviy  va  

an’anaviy  darslar  tashkil  qilish  jarayonida  toʻplangan  tajribalarni  tahlil  qilish. 

 “Bumerang”  tehnologiyasi  oʻquvchilarning  tanqidiy  fikrlashlariga  imkoniyat  

yaratadi:  gʻoyalarni,  fikrlarni  hamda  dalillarni  yozma  va  ogʻzaki  shakllarda bayon  

qilish  koʻnikmalarini rivojlantiradi.  

“Skarabey” (aqliy  hujum)  tehnologiyasi-interfaol  tehnologiya  boʻlib,  

oʻquvchilarda  fikriy  bogʻliqlik,  mantiq  xotiraning  rivojlanishiga  imkoniyat 

yaratadi.  

Musiqa ta’limi darslarida oʻquvchilarning ijodiy tafakkurini shakllantirishga 

qaratilgan turli pedagogik texnologiyalardan foydalanish musiqa ta’limining 

kafolatlangan natijalariga erishish omili boʻlib hisoblanadi.  

Texnologiyalar mohiyatiga koʻra: 

-musiqa mazmunini mantiqiy oʻzlashtirishga qaratilgan tayanch ijroviy-ijodiy 

texnologiyalar; 

-musiqiy-nazariy oʻquv ishlari usullarini shakllantirish texnologiyasi; 

-integtrativ aloqa va bogʻliqlikda boʻlish texnologiyalari; 

-oʻquvchilarni musiqiy faoliyatlarda faol ishtirok ettirish va nafosatli tarbiyalash 

texnologiyalari turlariga boʻlinadi. 

Oʻquvchilarning musiqiy-oʻquv faoliyatini shakllantirish texnologiyasi 

oʻquvchilarning musiqaga boʻlgan qiziqishini oshirishga qaratilgan oʻquv faoliyati 

maxsus va alohida shakl sifatida koʻrib chiqiladi. Shunga tegishli texnologiyada 

oʻquvchilar musiqiy bilimlarni ma’lum bir topshiriqlar, masalan, qoʻshiqni musiqiy 

va badiiy tahlil qilish yoki uni nafis va jozibali kuylash,  cholgʻu asboblari haqida 

ma’lumotlar toʻplash, ayrim sodda musiqiy tuzilmalar xususiyatini oʻrganib kelish 

orqali egallaydilar.  

Musiqa sohasida oʻquvchilar faoliyatini faollashtirish turli musiqiy oʻyinlar 

texnologiyasi, musiqiy asarni idrok etish, qoʻshiq kuylash, cholgʻu asboblarida ijro 

etish, ularni nazariy jihatdan tahlil qilish kabi texnologiyalardan foydalanish orqali 

amalga oshiriladi. 

Musiqa  madaniyati  darslari  pedagogikasining  didaktik  nazariyasi  va  

prinsiplari  asosida  tuziladi.  Mazkur  prinsiplar  oʻqituvchi  hamda  oʻquvchi 

tomonidan  bajariladigan  ta’lim  asoslari dars  mazmuni  metodlari  va  bajariladigan  

ta’lim  asoslari  dars  mazmunini  metodlari  va  darslarning  tuzilishidagi  asosiy  

talablar  va  uning  yoʻnalishlarini  belgilab  beradi. 

Musiqa  madaniyati  darslarining  didaktik  prinsplari   4 turdan  iborat:  

1.  Musiqa  ta’limi  va  tarbiyasida  sistemalik,  ilmiylik  va  davomiylik  prinsipi.  

2.  Darsda  oʻquvchining  ongli  va  aktivlik  prinsipi. 

3. Oʻquv  materiallarining  bolalar  bilim  va  malakalariga  mosligi  prinsipi.  

4. Musiqa  darslarida  bilim  va  malakalarining  mustahkamlik prinsipi.  

Mazkur  prinsiplar  asosan, oʻquv  materiallarini  qoʻllash,  musiqa  darsini 

mazmun  va  rejasini  tuzish  umumdidaktik prinsiplar  bir-biri  bilan  uzviy bogʻliq  

boʻlib  musiqa  darsini  davlat  ta’lim  standartiga  muvofiq,  milliy xususiyatlarni  

hisobga  olgan  holda  uzluksizligini  va  uzviyligini  asos  qilib musiqa  faoliyatini  

izchilligini  ta’minlaydi.  

1.Musiqa  ta’limi  va tarbiyasida  sistemalik, ilmiylik va davomiylik prinsipi har  

bir  darsda  oʻzining  tuzilishi  va mazmuni bilan ilmiy asosida tashkil  topishi lozim.  

Musiqa  haqidagi bilimlar  doirasi musiqa ta’lim va tarbiyasining  asosiy omillaridir. 

2. Darsda oʻquvchilarni onglilik va aktivlik prinsipi.Ushbu  prinsip 

didaktikaning yetakchi prinsiplaridandir. Chunki, bilimni oʻzlashtirish oʻquvchining  

aqliy  faoliyatiga  asos  boʻlgan bilish  jarayoniga  bogʻliqdir.   

3.Oʻquv materiallarining bolalar  bilim va malakalariga  mosligi prinsipi.Mazkur  

prinsip,  dasturdan  tanlab  olingan oʻquv  materiallari  va mazkur metodik  materiallar  

asosida  dars  mazmunini  tuzish jarayonida  qoʻllaniladi. 

4. Musiqa darslarida bilim va malakalarning mustahkamligi.Mazkur prinsiplarni  

amalga oshirishning eng  asosiy  sharti, yuqorida  bayon  etgan toʻrtta  prinsipga jiddiy 

amal qilishdan  iboratdir.  

Xulosa qilib  aytganda,  pedagogikaning  umumdidaktik  prinsiplari, musiqa 

madaniyati  darslarida  katta  ahamiyatga  ega  boʻlib,  musiqani  hayot  bilan 

bogʻlashda  muhim  ahamiyat  kasb  etadi.   

Musiqiy tarbiya insonni goʻzallikka yetaklovchi bir vosita boʻlib, u insonni 

estetik va emotsional xususiyatlarini shakllantiradi. Inson hayotini musiqa san’atisiz 

tasavvur qilib boʻlmaydi.Tarbiyada musiqani idrok qilish malakalarini faol 

rivojlantirish, san’at va atrof hayotdagi goʻzal narsalarga muhabbat tuygʻusini hamda 

oʻz his- tuygʻularini musiqa tilida ijodiy namoyon qilish qobiliyatini shakllantirish 

katta rol oʻynaydi. 

Tafakkur – kishi ongida borliqning  uning tahlili va sintezi bilan aks etish 

jarayonidir.Umumiy psixologiyada tafakkurning quyidagi turlari tavsiflanadi: 

koʻrgazmali-harakatli.Musiqiy tafakkur - musiqiy madaniyat oʻziga xosligi, 

qonuniyatlarni bilishning spetsifik, intelektual jarayoni va musiqiy san’at asarini 

tushunishdir.Musiqa  san’atining  oʻziga  xosligi  bilan  bogʻliq  ravishda,  musiqiy  

tafakkurning  yana  bir  turini  ajratib  koʻrsatish  mumkin-bu  ijodiy  tafakkur. 

Ijodiy tafakkur fikrlash elementlariga yangilik, noyoblik, qaytarilmaslik 

qoʻshilgandagi tafakkurni nazarda tutadi. Ijodiylik elementiga koʻra tafakkur 

konvergent va divergent tafakkurga boʻlinadi. Musiqiy tafakkur bevosita badiiy 

obrazning tugʻilishiga bogʻliq. Musiqiy asardagi badiiy obraz moddiy,  ruhiy va 

mantiqiy ibtido birligidan iborat.Turli metodik manbaalarda musiqiy bilim oluvchi 

oʻquvchilarning ijodiy fikrlashiga va ijodkorlikka oʻrgatish borasida turlicha 

qarashlar mavjud. Masalan, ba’zi bir mutaxassislarning fikricha, ijodkorlikni 

shakllantirish uchun bolalarning bilimini anglab oʻtish imkoniyatlarini rivojlantirib, 

turli ilmiy adabiyotlardan toʻgʻri xulosa chiqarib olishga oʻrgatish jarayoni muhim 

hisoblanadi. 

Musiqa ijodkorligi faoliyati sinfdagi iqtidorli va iste’dodli oʻquvchilarga 

e’tiborni kuchaytirish, ularning badiiy ehtiyojlarini qondirish uchun juda muhimdir. 

Iste’dodning oʻz vaqtida namoyon boʻlishi tarbiyaga va qoʻllab-quvvatlashga 

bogʻliqdir. Yoshlar iste’dodining namoyon boʻlishiga  qobiliyatlarini aniq tahlil etish, 

bolaning oʻziga xos fazilatlarini hisobga olish, ijodiy qobiliyatlar rivojini samarali 

amalga oshirish uchun zarur. 

Shuni alohida ta’kidlash lozimki, mustaqil fikrlash bir qarashda insonnig 

individual xususiyati boʻlsada, bu xususiyat jamiyatda, insonlar oʻrtasidagi muhit 

yaxshi boʻlgandagina rivojlanadi.  

Fikr bu -insonning faoliyati, iqtidori, qudrati va bilimini namoyon etadigan 

ma’naviy-ahloqiy, insoniy sifatdir.  

Tafakkur motivlari ikki turga boʻlinadi: 

Oʻziga xos bilish motivlari. 

Oʻziga xos boʻlmagan motivlar. 

Oʻziga xos bilish motivlariga tafakkur faoliyatiga undovchi va uni harakatga 

keltiruvchi kuchlar, bilish ehtiyojlari namoyon boʻladigan qiziqish va motivlar kiradi.  

Oʻziga xos boʻlmagan motivlar esa ozmi-koʻpmi tashqi sabablar tasirida 

boshlanadi. Masalan, maktab oʻquvchisi biror narsani bilib olish ishtiyoqida emas, 

balki kattalarning talablarini bajarish majburiyati orqasida yoki oʻrtoqlaridan orqada 

qolib ketishdan qoʻrqqani uchun dars tayyorlaydi .  

Shaxs ijodiy qobiliyatlarini rivojlantirish jarayonining maqsadli va samarali 

kechishini ta’minlaydigan shart-sharoitlar quyidagilardan iborat: 

O`quvchilarda ijodiy − “Men” − konsepsiyasini shakllantirish. 

Ijodiy jarayon mohiyatini nazariy to`gʻri tushunish o`quvchilar ijodiy 

qobiliyatlarini to`gʻri aniqlash va rivojlantirishda ta’limning samarali metodlari va 

vositalarini  maqsadli tanlash, bolalar ijodi mahsulini to`gʻri baholash imkonini 

beradi. 

Bolalarga insoniy munosabat: 

− bolalarga mehr-muhabbatli bo`lish; 

− har bir bolaning kelajagiga ishonish; 

− hamkorlik qilish, muomala mahorati; 

− majburlashdan xoli bo`lish; 

− ijodiy mezon va omillarga katta e’tibor berish; 

− bolalarning kamchilik va nuqsonlariga chidamli bo`lish kabilarni o`z ichiga 

qamrab oladi. 

Individual yondashuv. Yangicha individual yondashuvning mohiyati shundaki, 

o`qituvchi ta’lim tizimida o`quv fanidan bolaga tomon emas, balki boladan o`quv 

faniga tomon harakat qilishi, o`quvchining rivojlantirilishi, takomillashtirilshi, 

boyitilishi lozim. 

Individual yondashuv: 

− shaxsning yaxshi fazilatlarini aniqlash; 

− shaxsni muntazam psixologik − pedagogik tashhislash; 

− ta’lim-tarbiya jarayonida shaxs xususiyatlarini hisobga olish; 

− shaxs rivojlanishini bashorat etish va boshqalarni qamrab oladi. 

O`quvchilar ijodiy qobiliyatlarini rivojlantirish texnologiyalari deyilganda 

shaxsning ijodiy xususiyatlarini aniqlash va rivojlantirishga qaratilgan, oldindan 

rejalashtirilgan ta’lim-tarbiya ishlari jarayoni tushuniladi. Bunda shaxsning 

qobiliyatlarini rivojlantirishning samarali metod, usul va vositalari o`quvchilarning 

yosh xususiyatlarini hisobga olgan holda tanlanadi. 

Xulosa qilib aytganda, Musiqa madaniyati darslarida innovatsion texnologiyalar 

va metodlardan foydalanish, oʻquvchilarning musiqiy faolligini oshirish, estetik va 

emotsional rivojlanishini ta'minlashda muhim ahamiyatga ega.Musiqa madaniyati va 

san’ati darslarida pedagogik texnologiyalarni qoʻllash, oʻquvchilarning ijodiy 

tafakkurini rivojlantirish va musiqa ta’limining samaradorligini oshirish uchun 

muhim omildir.  

